
i l l iam Wolver-
ton ikerlariaren
azken emaitza
da. Ikatz akti-

bozko iragazkia du lo-
rontziak eta airea pon-
pa baten laguntzaz zur-
gatzen da. Airean dau-
den poluitzaileen mole-
kula batzuk landarearen
hostoetan geratzen dira
eta beste asko ikatz ak-
tiboak harrapatu eta
zurgatzen ditu. Gaine-

rako poluitzaileak lu-
rreko mikroorganismo-
ek desegiten dituzte.

iloak telebista ikus-
tea atsegin du, te-
lebistan oiloak era-
kusten bazaizkio.
Baieztapen honek

adarjotzea dirudien
arren, Ontario-ko Guelp
unibertsitatean egin

duten ikerlan serio
baten ondorio da.
Arazoa funtsean hona-
koa da: hegaztiak (oilar,
oilo, oilasko eta oilan-
dak) taldean daudenean
hobeto jan eta otzana-
go portatzen dira ho-
rretantxe ari diren oilo-
ak bideoz erakusten
zaizkienean. Edonork
pentsa dezake horrek
inolako garrantzirik ez
duela, baina hegaztiak
hazten dituenarentzat
oso baliagarria da. He-
gaztiak hazten dituena-
rentzat izan ere, behar
bezala jan dezaten ezin-
bestekoa da, azken fine-
an gizendu eta haragia
lortzea nahi duelako.
Argitu beharra dago
oilo haserre eta eraso-
korrek gaizki jaten du-
tela. Beren lagunekin
borrokan hasten dira,
odola isurtzeraino. Be-
raz, oilategietan bideoak
ipini beharko ote dira?
Adituek diotenez orain-
goz sistema ez litzateke
oso praktikoa izango,

baina batek daki aurre-
rapenak medio hemen-
dik urte batzuetara jana-
ridendetan “Bideoz ha-
zitako oiloek errundako
arrautzak” errotulua ez
ote dugun ikusiko.
Gaia, dena den, serio
aztertu dute zientzila-
riek, animaliengan imi-
tazioak eraginik zuen
ala ez ikustea nahi zute-
lako. Jaten ari den zaku-
rrak ondoan dagoen za-
kurra ere jatera bultza-
tzen ote zuen jakin nahi

zuten. Horregatik, fil-
matutako oiloa pozik
kakaraka ipintzen da eta
horrek ikusle direnak
gehiago jatera eta pa-
txadaz egotera bultza-
tzen ditu.

ontreal inguruko
Sainte-Dorothee
herrian, ahalik eta
energia gehiena

aurrezten duen “Nov-
tec” izeneko etxea erai-
ki dute. Alderantzizko
osmosiaren bidez trata-
tzen du ura eta domo-
tika-arloko aurrerapen
asko du bere baitan.
Birziklatutako beiratik
ateratako zuntzak ditu
hormetan eta etxeko
tresnak beren energi
kontsumoaren arabera
hautatu dira.

Ikatz aktibozko iragazkia du
lorontziak eta airea ponpa baten

laguntzaz zurgatzen da.

Lurra

aktiboaAire

garbia

Hegaztiak taldean daudenean hobeto
jan eta otzanago portatzen dira
horretantxe ari diren oiloak bideoz 
erakusten zaizkienean.

Alderantzizko osmosiaren bidez
tratatzen du ura eta
domotika-arloko aurrerapen 
asko du bere baitan. 

Airea garbitzeko dauden
landare apaingarriak ere
garrantzitsuak dira
“Novtec” izeneko etxe-
-eredu honetan. Jardine-
ko zuhaitzak ere, etxean
haizea eta Eguzkiagatiko
ahalik eta tenperatura-
-aldaketa txikienak iza-
teko moduan kokatu di-
ra. Koniferoek haize na-
gusiei oztopo egiten die-
te eta gainerako zuhaitz-
-motak udan hosto za-
balei esker etxeari itzal
egiteko moduan ipini
dira. Neguan berriz,
hostorik gabeko adar
meheak direla eta ahalik
eta argi gehiena helduko
da etxera.
Jardineko belarra ere
propio aukeratu dute.
Basamortuko belar-mo-
ta bat denez gero, ura
ere ohizkoaren erdia
behar du.

azko urriaren 5ean
Txinak munduan lu-
rrazpiko saiakuntza
nuklearrei buruz ze-

goen tregua hautsi egin
zuen, Tibeten egindako
leherketa bat medio.
Garai batean (1949. ur-
tean Txinak konkistatu
zuen arte), Txina eta In-
diaren tartean dagoen
Tibet herri baketsua zen.
Orain ordea, 300.000
soldadu eta Txinako mi-
sil nuklearren laurdena
daude bertan.
Tibet berez oso lurral-
de zabala da (2,5 milioi
kilometro karratu ditu
eta Mendebaldeko Eu-
ropa adina da azaleraz)
eta batezbeste 4.500

metroko altitudea du.
Munduko gune nuklea-
rizatu garrantzitsuene-
takoa den arren, Vienan
egoitza duen Energia
Nuklearrerako Na-
zioarteko Agentziak ez
du ikuskatzeko baime-
nik. Beraz, oso zaila da
Tibeten zer gertatzen
ari den jakitea. Dena
den, Quinghai edo Ko-
ko lakuaren ondoan
“akademia berria” ize-
neko zientzilari-egoitza
detektatu dute. Txinak
ikerketa nuklearrak egi-
teko duen zentru ga-
r r an t z i t suene t akoa
izango da hau eta badi-
rudi Txinak bere lehen
bonba atomikoak hor-
txe lortu dituela. 
Hiri atomiko sekretu
guztietan bezalaxe,
bonba atomikoa lortze-
an sortzen diren hon-
dakin erradioaktibo
guztiak edozein lekutan
lurperatuko zituzten,
ingurugiroa kutsatuz.
“Akademia berria” de-
lakoaren inguruan dena
den, ohi ez bezala gaitz

eta heriotzak ugari izan
dira. Golmud hiritik
iparraldera, Quinghai
eta Sichuan probintzien
artean  eta garai bateko
Txinako mugan ere ar-
ma nuklearrak detekta-
tu dituzte. Hor egon
daitezke kontinentear-
teko misilak.
Alemania, Suitza eta Ja-
poniak Txinarekin elka-
rrizketak izan dituzte
beren hondakin erra-
dioaktiboak har ditzan,
eta badirudi hondakin
horiek uzteko lekua Ti-
bet izango dela.

uedian izokin-haz-
tegietan gaitz mis-
teriotsu bat medio
arrainen % 90 hil-

tzen ari da. Adituek
diotenez, M74 izeneko
gaitz ezezagun hori dela
eta Baltiko itsasoko izo-
kin guztiak ezkuta dai-

tezke belaunaldi batzue-
tan.
Urte askotan izokinak
ez dira Suediako ibaie-
tan gora joan, horietan
presa hidroelektrikoak
egin dituztelako. Ho-
rregatik plan baten ara-
bera izokin emeak ha-
rrapatu, arraba bildu
eta haztegietan inkuba-
tu ondoren bi urteko
izokin gazteak itsasoan
uzten dituzte.
M74 deitutako gaitz
ezezagunak ordea, eme
eta izokinkumeak ku-
tsatu eta hil egiten ditu.
Gaitza bakterio edo bi-
rusen batek sortzen
duenik ez dute uste.
Ikerlariek diotenez, Bal-
tiko itsasoan ugari den
DDT edo antzeko pes-
tizidaz toxikatzearen
ondorio izan daiteke.

Tibet nuklearizatzen ari da

I
Suediako izokinak galtzear

S Baltiko itsasoko izokin guztiak ezkuta
daitezke belaunaldi batzuetan.

Alemania, Suitza eta Japoniak Txinarekin 
elkarrizketak izan dituzte beren hondakin 
erradioaktiboak har ditzan, eta badirudi 
hondakin horiek uzteko lekua Tibet izango dela.


